
				ఈ పుట అచ్చుదిద్దబడ్డది



తాల్లో... ఎన్నీయల్లో





తాల్లో ఎన్నీయల్లో ఈదులో ఎన్నీయల్లో

తాటి వనమున్న పల్లే సూడసక్కధనము తల్లో

కంఠమహేశ్వరుడు మన ఇంటి దైవము

సర్వాయి పాపన్న నీ గుండె దైర్యము                   ॥తాల్లో॥


ముప్పొద్దులా గీత బెట్టా అడవీతల్లికి పెద్దబిడ్డా

మోకుఏసి కదిలెనమ్మో ముస్తాదులో మువ్వ బలుకా

పొద్దూ పొద్దునలేసి పొద్దుతో నడిసీ

ఆకలి దూప బాసి ఆకల్లు వొడిసీ                     
॥తాల్లో॥


కర్రల కల్లే కల్లూ దొరకకుంటే పానమెల్లు

పందాళ్ళ కల్లే కల్లూ అది దొరికినోడె రాజమల్లూ

ఆడికబట్టి తాగ రంగూ దేలును వొల్లు

ఆ వింత జూడంగ సూరారమెల్లు                       
॥తాల్లో॥


బొట్లు బొట్లుగ ఉట్టేనీరా పోతు పరుపుల పాలధారా

కర్రలు వొంపలు బారా కల్లు దాగుదాము పారా

యజ్ఞయాగాలల్ల దేవాన దేవండ్లు

కుతిదీర దాగంగ సురపానమన్నారు                  
॥తాలో॥


పరువులో బుస్సున బొంగీ గుడిలోని తీర్ధాన్ని మించీ

పండోలె కమ్మనీ వాసన పడ్సుపిల్లా ముద్దులడుగ

కల్లుకుండా తోడు కాటమయ్యను జూడు

అమ్మో నిన్నిడువ నన్నట్టు ఉంటావు                 
॥తాల్లో॥

